
मैं आपको हमारे प्रभु यीशु मसीह के नाम में नमस्कार करता हूँ। आशा है
आप कुशल होंगे। आइए हम साथ मिलकर जीवन के वचनों पर विचार करें। आज हम
मसीह-विरोधी (Antichrist) के आगमन के बारे में चर्चा करेंगे।

अब तक यह संसार दो व्यक्तियों की प्रतीक्षा कर रहा है –

पहला मसीह और दूसरा मसीह-विरोधी।

लोग इन दोनों के आने की राह देख रहे हैं। लेकिन ज़्यादातर लोग मसीह-
विरोधी और उसके काम करने के तरीके को सही से पहचानने में चूक जाते हैं।

याद रखिए, शैतान को जानने का एकमात्र तरीका है – परमेश्वर को जानना।

यदि आपका परमेश्वर के साथ संबंध बिगड़ा हुआ है, परमेश्वर का वचन आपके
भीतर नहीं है, और पवित्र आत्मा आपसे दूर है, तो आप यह दावा नहीं कर सकते
कि आप शैतान को जानते हैं। कई लोग सोचते हैं कि शैतान केवल किसी गुप्त
संगठन, जादू या तंत्र के ज़रिए काम करता है, और उसी को समझने में अपना
समय गँवाते हैं।

लेकिन वास्तव में यह शैतान की चाल है – ताकि आप अपना समय इन सब चीज़ों
में खोएँ और मसीह और उसके वचन को जानने में समय न दें।

भाई, अगर आप असली नोट को नहीं जानते, तो नकली को कैसे पहचानेंगे?

बहुत लोग सोचते हैं कि मसीह-विरोधी कोई ऐसा अद्भुत, निर्दयी व्यक्ति
होगा, जो लोगों को जबरन अपनी मुहर लगवाएगा, और जो न मानेगा उसे
निर्दयता से मार डालेगा। इस सोच के कारण लोग यह मानकर आराम से बैठे
रहते हैं कि जब तक ऐसा कोई व्यक्ति प्रकट न हो, तब तक समय है।

इसी तरह लोग सोचते हैं कि यीशु अभी स्वर्ग में बैठे हैं और किसी दिन
अचानक आएँगे, कब्रें खुल जाएँगी, सब लोग मृतकों को जीते हुए देखेंगे,
स्वर्गदूत हर ओर होंगे, और तुरही बजेगी – तभी हमें पता चलेगा कि उठा
लिया गया (रैप्चर) शुरू हो गया।

लेकिन हम यह नहीं समझते कि मसीह अभी से अपने आत्मा के द्वारा अपने
लोगों को उठा रहे हैं और सुरक्षित रख रहे हैं।

प्रभु यीशु स्वर्ग में दो हज़ार साल से बैठे किसी विशेष दिन की
प्रतीक्षा नहीं कर रहे, बल्कि अपने योजना (AGENA) के अनुसार हर पीढ़ी
में काम कर रहे हैं।

वह हर युग के कलीसिया को अपने पास ले जाते और सुरक्षित रखते हैं
(प्रकाशितवाक्य 2 और 3)।

यदि आप मसीह में मर भी गए हैं, तब भी आप सुरक्षित हैं, और जीवित बचे हुए
संतों के साथ उसी दिन प्रभु से मिलेंगे (1 थिस्सलुनीकियों 4:13-17)।

मसीह के लोगों पर एक मुहर होती है – वह है पवित्र आत्मा (इफिसियों
4:30)।

बिना इस मुहर के कोई भी उठाया नहीं जाएगा, चाहे वह जीवित हो या मर चुका
हो।

उसी तरह मसीह-विरोधी भी किसी भविष्य की तारीख की प्रतीक्षा नहीं कर
रहा; उसका काम अब भी चल रहा है।

जिस तरह मसीह की मुहर है, उसी तरह शैतान की भी मुहर है।

और वह मुहर क्या है? मसीह का विरोध करना –

पवित्र आत्मा को अस्वीकार करना, उद्धार को ठुकराना, परमेश्वर के
मार्गों के विरुद्ध जाना, क्रूस को नकारना, परमेश्वर के वचन की
अवहेलना करना, सुसमाचार को मज़ाक समझना, और उन लोगों का अपमान करना जो
क्रूस पर भरोसा करते हैं।

जो ऐसा करता है, वह पहले ही मसीह-विरोधी की छाप (मृग का चिन्ह) ले चुका

है।

ऐसे लोग मृत्यु के बाद कष्ट के स्थान में रखे जाएँगे, जब तक कि सब मसीह-
विरोधी के अनुयायी न्याय के दिन एक साथ न हों।

(1 यूहन्ना 2:18; 2 थिस्सलुनीकियों 2:5-10)

इसलिए धोखा मत खाइए कि आप मर गए और मसीह-विरोधी की छाप से बच निकले।

छाप अभी से लगाई जा रही है – और यह शरीर में नहीं, आत्मा में है।

जिस तरह उठाए जाने (रैप्चर) के समय जीवित और मरे हुए दोनों को साथ उठाया
जाएगा, उसी तरह मसीह-विरोधी की छाप लेने वाले पुराने और नए सभी को साथ
न्याय में खड़ा किया जाएगा।

बाइबल बताती है कि जिस तरह प्रभु यीशु आए, गए और फिर आएँगे, उसी तरह वह
मृग (पशु) भी था, फिर नहीं रहा, और फिर नाश के लिए आने को तैयार है
(प्रकाशितवाक्य 17:8)।

इससे स्पष्ट है कि मसीह-विरोधी का काम यीशु मसीह के कार्य के साथ-साथ
पहले से ही चल रहा है।

बाइबल यह भी स्पष्ट करती है कि मसीह-विरोधी रोम (अंतिम लोहे के राज्य)
से निकलेगा।

वेटिकन उसका मुख्यालय होगा, पापाई (पोप) की गद्दी से।

वह बंदूक या चाकू नहीं, बल्कि बाइबल थामेगा और झूठा सुसमाचार सुनाएगा।

इसलिए अब निर्णय लें –

आपके पास समय कम है।

अगर आप आज ही पाप में मर गए, तो आप किसके अतिथि बनेंगे?

सोचिए और मसीह की ओर मुड़िए।

अनुग्रह आज मुफ्त में उपलब्ध है।

निर्णय आपका है।

आशा है आप आज ही पश्चाताप करेंगे और अपने सृष्टिकर्ता की ओर लौटेंगे।

परमेश्वर आपको आशीष दे।

